
यह रिपोर्ट पेंसिल्वेनिया के मोंटगोमरी काउंटी में एशियाई अमेरिकी 
आबादी की ताकतों,  चुनौतियों और पहचान का पता लगाती है। जैसे-
जैसे काउंटी में विविध नस्लें आती जा रही हैं, काउंटी और स्थानीय 
सरकारों और हितधारकों की इस जटिल आबादी के बारे में समझ 
सीमित होती जा रही है। उनके महत्वपूर्ण योगदान के बावजूद, 
उनकी ज़रूरतों पर अक्सर ध्यान नहीं दिया जाता।  

एशियाई अमरीकी समुदाय के बारे में समझ को बेहतर करने के साथ, 
इस परियोजना का उद्देश्य समुदाय की भागीदारी, स्थानीय नेतृत्व 
को उजागर करना, और भविष्य के प्रस्तावों के लिए एक आधारशिला बनाना भी था।  

स्वास्थ्य और मानव सेवा के लिए एशियाई अमेरिकी गठबंधन (एशियन अमेरिकन कोअलिशन फॉर हेल्थ एण्ड ह्यूमन सर्विसेज़) द्वारा संचालित, 
इस परियोजना को मोंटगोमरी काउंटी के ARPA-SLFRF कार्यक्रम और मोंटगोमरी काउंटी रिकवरी ऑफिस के निर्धारण द्वारा संभव बनाए गए एक 
पुरस्कार से वित्त पोषित किया गया था। इसे हेल्थ स्पार्क फाउंडेशन ने वित्तीय और प्रशासनिक सहयोग दिया। सलाहकार सौजॉर्नर कंसल्टिंग एंड 
सॉल्यूशंस इंटरनेशनल (Sojourner Consulting and Solutions International) ने अध्ययन को डिज़ाइन और कार्यान्वित किया।  

कार्यप्रणाली

परियोजना के लक्ष्य के प्रारम्भिक चरण की पुष्टि के बाद, परियोजना टीम ने इस तरह से डाटा संग्रहीत करने की योजना बनाई जिस से भविष्य के 
कार्य के लिए भी आधारशिला तैयार हो सके। एक मिश्रित-तरीकों की पद्धति में निम्नलिखित गतिविधियां शामिल थीं:

एशियाई अमरीकी विविधता और  
विकास को समझना 
मोंटगोमरी काउंटी, PA में एक सामुदायिक प्रोफ़ाइल

रिपोर्ट का कार्यकारी सारांश 
दिसंबर 2025

चरण खोज: भूदृश्य का आंकलन  
(मार्च से नवंबर 2023)

डाटा संग्रह I: नस्लीय पहचानों को समझना 
(दिसंबर से मई 2024)

डाटा संग्रह II: अखिल- एशियाई और विषय 
पर गहन चिंतन् (जून से अक्तूबर 2024)

डाटा स्रोत • �मौजूदा शोध की समीक्षा;

• �(11) काउंटी और (10) सामुदायिक नेतृत्व के 
साक्षात्कार से समान लक्ष्यों की पहचान की;

• �उच्च-स्तर जनसांख्यिकी डाटा  (U.S. सेंसस ब्यूरो)

• �विस्तारित  जनसांख्यिकी डाटा (U.S. सेंसस 
ब्यूरो);  

• �सामुदायिक नेताओं ने (12) जातीय-केंद्रित 
फ़ोकस समूहों की मेज़बानी की;

• �भागीदार सर्वेक्षण 

• �सामुदायिक नेताओं ने  (6) विषयगत फ़ोकस 
समूहों की मेज़बानी की, जिनमें काउंटी 
संसाधन शिक्षा शामिल थी; 

• �भागीदार सर्वेक्षण

पद्धति के लाभ बेहतर भागीदारी और समावेश के लिए जनसंख्या 
समझ में सुधार, और बढ़ी हुई आयोजन क्षमता के 
लिए परियोजना लक्ष्यों की पुष्टि  

सामुदायिक संबंधों के  निर्माण में बेहतरी, 
स्थानीय नेताओं का उपयोग, और कहानियों को 
साझा करने से सहभागिता बढ़ाने और क्षमता 
निर्माण में मदद मिली।  

अखिल एशियाई समूहों में प्रारंभिक निष्कर्षों 
की शिक्षा और चर्चा के मिश्रण ने डाटा की 
पुष्टि की और भविष्य की कार्रवाई के लिए 
एक आधार प्रदान किया। 

गणेश उत्सव भारतीय मंदिर



एशियाई अमेरिकियों के बारे में कुछ तथ्य 

1. विविध, युवा, और बढ़ता हुआ 

मोंटगोमरी काउंटी में एशियाई अमेरिकी आबादी काफी विविध है और 
उसमें कम से कम 24 विशिष्ट नस्लीय समूह शामिल हैं। भारतीय, चीनी 
और कोरियाई इस जनसंख्या का लगभग तीन चौथाई हिस्सा हैं। नस्ल-
स्तर के डाटा को जातीय समूहों में विभाजित किए बिना, कुछ समूहों 
के सफल परिणाम दूसरों की ज़रूरतों को छिपा सकते हैं। इन समूहों में 
कम आय वाले लोगों, इंग्लिश भाषा सीखने वालों और शरणार्थियों की 
सघनता हो सकती है।

इसके अलावा, लतीनो समुदायों जैसे, एशियाई अमेरिकियों में कुछ ही 
वृद्ध व्यक्ति होते हैं और ज़्यादातर  कमाने की उम्र वाले वयस्क और 
युवा लोग होते हैं। पूरी तरह से, 2010 से 2020 तक काउंटी में एशियाई 
और अन्य अल्पसंख्यक समूह ही विकास को बढ़ावा दे रहे हैं। 2010 से 
2020 तक एशियाई जनसंख्या 31.9% तक बढ़ी। 

2. एक विकसित होती हुई एशियाई पहचान  

कई समुदाय के सदस्य एशियाई पहचान को कमज़ोर लेकिन प्रयोग में 
बढ़ता हुआ मान रहे हैं। लेकिन इसे रिवाज़ों, भाषाओं और सोशल नेटवर्क 
से बंधी मजबूत जातीय पहचान की तुलना में किसी गहरी व्यक्तिगत 
पहचान के बजाय अधिकतर एक सुविधाजनक लेबल के तौर पर प्रयोग 
किया जाता है। साक्षात्कार लेने वालों ने अक्सर पाया कि उनके 
पास एक विस्तृत एशियाई अनुभव या सोशल नेटवर्क का सही मायने 
में अभाव है। हालांकि, पिछले कुछ सालों में, खासतौर पर COVID-19 
महामारी और राजनैतिक वातावरण में बदलाव के बाद, साझा अनुभवों की 
भावना बढ़ रही है।       

एशियाई अमेरिकी  

पहचान और ताकतें : समान विषय

एशियाई रहिवाशी जो काउंटी के केंद्र में केंद्रित हैं



3. अप्रवासी अनुभव और दृष्टिकोण 

काउंटी के अन्य निवासियों की तुलना में, एशियाई लोगों के अमेरिका के बाहर पैदा हुए होने 
की संभावना अधिक होती है, जो काउंटी की विदेश में जन्मी आबादी का लगभग आधा 
हिस्सा है। एक तिहाई प्राकृतिक रूप से अमेरिकी नागरिक हैं, जिससे रहने की अवधि पता 
चलती है। साक्षात्कार और फोकस समूह विविध अप्रवासी अनुभवों को उजागर करते 
हैं, जो उनके बहु-सांस्कृतिक, लोकतंत्र और समुदाय के बारे में उनके दृष्टिकोण को 
प्रभावित करते हैं।

4. ज़मीनी स्तर के नेटवर्क मुख्य भूमिका निभाते हैं 

कई एशियाई नेतृत्व वाले और एशियाइयों को सेवा देने वाले समूह सामाजिक, सांस्कृतिक 
और धार्मिक गतिविधियां आयोजित करते हैं। ये आमतौर पर अप्रवासी नेटवर्क या आस्था 
पर आधारित संगठनों के रूप में शुरू होते हैं। आस्था-आधारित संगठन जैसे कि मस्जिद, 
मंदिर, और चर्च सांस्कृतिक और सामाजिक केंद्र के रूप में भी काम करते हैं। कुछ समूह 
प्रोग्रामों और परियोजनाओं को चलाने के लिए अपने प्रयासों को बढ़ाने की उम्मीद 
भी रखते हैं।  जेसन सेंटर (The Jaisohn Center), जो कि एक स्थानीय गैर-लाभकारी 
संगठन है, ने एशियाई अमेरिकी नेताओं और संगठनों के लिए संयोजित कर के तकनीकी 
सहयोग प्रदान किया है।  

5. मजबूत सांस्कृतिक और धार्मिक मूल्य और परम्पराएं  

समुदाय के सदस्यों ने अक्सर मज़बूत सांस्कृतिक और धार्मिक मूल्यों को उजागर 
किया है।  इसमें मज़बूत कार्य नीति, शिक्षा, और नैतिक बर्ताव पर ज़ोर शामिल हैं। कई 
भागीदारों ने मज़बूत पारिवारिक मूल्य, बड़ों के प्रति आदर, और परिवार व समुदाय के 
बीच सामूहिक सद्भाव बनाए रखने पर भी ज़ोर दिया। भाषा परंपराओं को भी सांस्कृतिक 
संरक्षण के एक ज़रूरी साधन के रूप में देखा जाता है। काउंटी में तीन-चौथाई (77%) से 
ज़्यादा एशियाई लोग अंग्रेज़ी के अलावा एक और भाषा बोलते हैं।

जेसन सेंटर 

फ़िलाडेल्फिया और उपनगरों में वृद्धों के लिए वियतनामी समिति 

सेंट्रल बक्स चीनी अमेरिकी समिति 



Asian American Coalition
for Health & Human Services

चुनौतियाँ: समान विषय

1. सांस्कृतिक अलगाव की भावनाएं 

कई एशियाई अमेरिकी साक्षात्कार देने वालों ने समाज की मुख्यधारा से अलग होने और कटा 
हुआ महसूस होने की बात कही है।  इसके कई कारण हो सकते हैं, जिसमें कार-आधारित वातावरण, 
धार्मिक परिवेश से बाहर मिलने-जुलने के अवसरों का अभाव, एशियाई संस्कृति और इतिहास की 
सीमित सामाजिक समझ और छोटे, अल्पसंख्यक समूहों का सदस्य होना शामिल है। 

2. भाषा ना समझ और बोल पाना गतिशीलता और सफलता में रुकावट है 

एशियाई अमेरिकनों की इंग्लिश लर्नर  होने की संभावना बहुत अधिक है – एशियाई अमेरिकियों 
में आठ में से कम से कम एक (12%) जबकि काउंटी में यह संख्या 2% है। संघीय भाषा पहुँच 
कानूनों के बावजूद, काउंटी की नीतियाँ और प्रथाएं अलग-अलग हैं और कई जगहों पर सुविधाएं 
नहीं मिलती। इसके अलावा, चूँकि अधिकतर काउंटी कार पर निर्भर है, इसलिए जो इंग्लिश लर्नर 
ड्राइविंग लाइसेंस प्राप्त नहीं कर पाते, उन्हें आने-जाने से संबंधी समस्याओं का सामना करना 
पड़ सकता है और परिवहन के लिए दूसरों पर निर्भर रहना पड़ सकता है।

3. वृद्ध सामाजिक रूप से कट जाते हैं और घर के बाहर सहयोग तक पहुंच 
 के लिए संघर्ष करते हैं  

एशियाई वृद्धों काउंटी के किसी भी नस्लीय समूह से गरीबी की दर सबसे ज़्यादा है और तकरीबन 
आधे इंग्लिश लैंग्वेज लरनर्स हैं (43%)। उन्हें सेवाओं तक पहुँचने के लिए, सामाजिक अलगाव 
के कारण और परिवहन की परेशानियाँ होती हैं। इसके साथ ही, एशियाई वृद्ध जो अप्रवासी है, 
वे मेडीकेयर और मेडीकेड के पात्र भी नहीं होते। इस के कारण वे अधिकतर परिवार के सदस्यों 
पर निर्भर रहते हैं। कई एशियाई संस्कृतियों में, बच्चों से उम्मीद की जाती है कि वे अपने बुज़ुर्ग 
माता-पिता का ख्याल रखेंगे। इस के कारण बुज़ुर्गों को दीर्घ-कालिक देखभाल सुविधा केंद्र में 
रखने को बहुत ही बुरा माना जा सका है।   

4. मानसिक स्वास्थ्य को सांस्कृतिक रूप से बुरा माना जाता है 

मानसिक स्वास्थ्य समस्याओं को कई एशियाई संस्कृतियों में काफ़ी बुरा माना जाता है। इसके 
कारण मानसिक स्वास्थ्य मुद्दों को कई बार गलत समझा जाता है। इसके साथ ही, परिवार 
और समुदाय पर ज़्यादा ज़ोर देने से व्यक्तियों के लिए मानसिक स्वास्थ्य चुनौतियों पर चर्चा 
करना मुश्किल हो सकता है क्योंकि उनके मुद्दों के कारण उनके परिवार बुरे प्रतीत हो सकते 
हैं।  एशियाई युवाओं ने सफ़ल होने को ले कर उन पर बने दबाव, संस्कृतियों के बीच संतुलन और 
पारिवारिक झगड़ों के बारे में बात की। 

5. एशियाई गठबंधन और संस्थागत क्षमता निर्माण की इच्छा 

कई एशियाई अमेरिकी, खासतौर पर वे जो छोटे नस्लीय समूहों में से हैं, उन्हें लगता है कि स्थानीय 
नीतियों में उनकी कोई भूमिका नहीं है। नए नेता और ज़मीनी समूहों के पास प्रशिक्षण और 
परियोजना सहयोग की कमी होती है। हालांकि सामुदायिक नेता एक साथ काम करना शुरू कर रहे 
हैं और अपना ज्ञान साझा कर रहे हैं। उन्हें विविध गठबंधन बनाने के लिए, स्थानीय नीतियों को 
समझने और अपने संगठनों को मज़बूत करने के लिए सहयोग की ज़रूरत है।  

फिलिपीन स्वतंत्रता दिवस समारोह 

पूरी रिपोर्ट देखने के लिए,  
कृपया यहाँ जाएं:  
jaisohn.org/ 

advocacy-leadership/ 
asian-americans/reports

अधिक जानकारी के लिए,  

संपर्क करें   
info@jaisohn.org.


